
Bhaja Vedamatam

ப⁴ஜ வேத³மதம்

அயி மாநவ ஸப்⁴ய ஶ‍்ரு’ணு ப்ரிய ஹே
ப⁴வ ஜாக³ரிதம் குரு மாநவிகம் ।
நிஜமாநஸிகம் த்யஜ து³ஷ்டதரம்
சிரஶாந்திபத²ம் ப⁴ஜ வேத³மதம் ॥ 1॥

ஶ்ருதிஸம்மதஶாஶ்வதஸாரதரம்
ஸ்ம்ரு’திகௌ³ரவவர்த்³த⁴நகௌ³ரவரம் ।
பு⁴வி த⁴ர்மஸஹாயகப⁴க்தியுதம்
சிரஶாந்திபத²ம் ப⁴ஜ வேத³மதம் ॥ 2 ॥

மக²நிர்ஜிதஸௌக்²யமபூர்வகரம்
மது⁴ஹோமவிஶேஷணஸாரத⁴ரம் ।
க்⁴ரு’தபாயஸபிஷ்டகஹவ்யத்⁴ரு’தம்
சிரஶாந்திபத²ம் ப⁴ஜ வேத³மதம் ॥ 3॥

த்ரித³ஶாலயஸாத⁴ககர்மகு³ணம்
கு³ணவைதி³கபூ⁴ஸுரஸாரலிதம் ।
சரமம் பரமம் வரதா³நயுதம்
சிரஶாந்திபத²ம் ப⁴ஜ வேத³மதம் ॥ 4॥

ஸ்தவமந்த்ரமஹார்ணவஸூக்தரதம்
ப³ஹுதந்த்ரவிஶோதி⁴தஸாக்ஷ்யத்⁴ரு’தம் ।
கருணாமயஶாஶ்வதநித்யநுதம்
சிரஶாந்திபத²ம் ப⁴ஜ வேத³மதம் ॥ 5॥

முநிசோதி³ததி³வ்யத்³ரு’ஶா சரமம்
பரமம் விநிவேதி³தத⁴ர்மத⁴நம் ।
கி²லமாநவஸம்ப³லகாருணிகம்
சிரஶாந்திபத²ம் ப⁴ஜ வேத³மதம் ॥ 6॥

1



ப⁴ஜ வேத³மதம்

பரமேஶ்வரவைப⁴வபூ⁴மிதலம்
ஶுப⁴ஶங்க²நிநாதி³தபாபஹரம் ।
கு³ருபாவகமுஜ்ஜ்வலமாஸ்யக³தம்
சிரஶாந்திபத²ம் ப⁴ஜ வேத³மதம் ॥ 7॥

க்ரு’தகர்மப²லம் ப²லதி ப்ரதிமம்
ப்ரதிவத்ஸரயஜ்ஞஸமாசரிதம் ।
ஶுப⁴வைதி³கமந்த்ரமஹாத்⁴வநிதம்
சிரஶாந்திபத²ம் ப⁴ஜ வேத³மதம் ॥ 8॥

இதி ப⁴ஜ வேத³மதம் (அஷ்டகம்)ஸம்பூர்ணம் ।

